Nafarroako Parlamentuko Mahaiak, 2010eko otsailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Juan José Lizarbe Baztán jaunak aurkeztutako galdera, “Udalekiko hitzarmenak, 0 eta 3 urte bitarteko ikastetxeetako obretarako” izeneko kontusailari buruzko zuzenketa betetzearen gradu, maila eta zenbatekoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 1ean

GALDERAREN TESTUA

Socialistas del Parlamento de Navarra parlamentu-taldeari atxikitako foru parlamentari Juan José Lizarbe Baztánek, Legebiltzarreko Erregelamenduan xedatuaren babesean, ondoko galdera hau aurkeztu du, Nafarroako Gobernuak idatzizko erantzuna eman diezaion.

2009rako Nafarroako Aurrekontu Orokorretako “Udalekiko hitzarmenak, 0 eta 3 urte bitarteko ikastetxeetako obretarako” izeneko kontusailean, Socialistas del Parlamento de Navarra parlamentu-taldeak 600.000 euroko zuzenketa aurkeztu zuen, eta onetsi zen. 

Aipatu zuzenketaren zioen azalpenean hau esaten zen: “0 eta 3 urte bitarteko zikloa pixkanaka zabaltzeko, ziklo horrek duen eskaerari erantzuteko xedez, beharrezkoa da ikastetxe berriak eraikitzea. Hori dela eta, beharrezkoa da kontusaila handitzea”.

2009ko ekitaldia amaiturik, honakoa jakin nahi dugu:

Zein izan da kontusail horrek izan duen exekuzioaren gradua, maila eta zenbatekoa? Kasuko zenbatekoaren exekuzioa partziala edo behar baino txikiagoa izan bada, zein izan dira exekuzio hori ehuneko ehunean ez gauzatzeko arrazoiak?

